Poggius Bracciolini, De nobilitate

Tum Nicolaus, qui multiplex, et varia sit, inquit, illius observatio, haud opinor ignotum est vobis: cum
guod aljis nobile videatur, alij specimen ignobilitatis velint. Ut enim ab Italis incipiam, a quibus
humanitas, virtus, ac omnis vivendi ratio, et disciplina ad reliquas nationes defluxit: quid tam inter
se differt, quam Neapolitanorum, Venetorum, Romanorumque nobilitatis opinio? Neapolitani, qui
prae caeteris nobilitatem prae se ferunt, ea in desidia, atque ignavia collocare videntur, nulli enim
praeterquam inerti ocio intenti sedendo, atque oscitando ex suis possessionibus vitam degunt.
Nefas est nobili rei rusticae, aut suis rationibus cognoscendis operam dare. Sedentes in atrijs, aut
equitando tempus terunt. Etiam si improbi absurdique fuerint: dummodo priscis domibus orti, se
nobiles profitentur. Mercaturam, ut rem turpissimam vilissimamque exhorrent, adeo fastu
nobilitatis tumentes, ut quantumvis egenus, atque inops, fame potius interiret, quam filiam vel
opulentissimo mercatori matrimonio collocaret: mavultque furtis, et latrocinio, quam honesto
guaestui vacare. Scio virum quemdam, equestris ordinis genere, atque opibus praeclarum, qui
aliguando, ut Patrem familias decet, vina ex varijs praedijs collecta simul vendere esset solitus,
mercatorem velut infamem habitum, filiam etiam grandi dote vix nuptui dare potuisse; adeo
mercaturae nomen apud ignavos, ac inertes turpe, atque obscenum putatur. Huic absurditati
contraria est Venetorum consuetudo, quorum nobilitas veluti sanctio quaedam ab reliquo populo
distincta, mercaturam omnis exercet, ea quoque, quae equestris ordinis insignio potitur. Omnis
enim qui rei publicae muneribus funguntur, quique, ut aiunt, ex ordine sunt senatorio, nascuntur,
atque appellantur nobiles. Adeoque hac vulgari aura inflantur nonnulli, ut etiam si quis parente
absurdo, stulto, insulso, inopi, ipse quoque haud dissimilis patri fuerit, tamen si in popularem virum
inciderit, quamvis doctum, et sapientem, eum prae se contemnet tumore nobilitatis. At ego mallem
Apuleij me Asinum, quam aut esse talis, aut ortus ex eo, cui minus, quam Asello sensus, aut
prudentiae inest. Atqui hi omnes praecipue mercaturae dant operam: neque eam a nobilium
exercitio existimant alienam. Quod autem nusquam gentium reperitur, ipsi per se nobilem reddunt
ex ignobili. Nam qui ob aliquid in eorum rempublicam insigne facinus admissum, etiam si scelere
aliquo praefuerit, adsciscitur ad munia civitatis, nobilium numero ascribitur. Sed nihil stultius, quam
aliguem ignobilem propter navatam reipublicae operam civitati donatum nobilem dici, aut quod
virtute, et recte factis acquiri sapientes volunt, id credere aliquando malis artibus parari posse. [...]
lanuensibus inde, quod Venetis usu venit: negotiationi se dedunt, omnes praesertim maritimae,
nobiles, atque ignobiles, qui nulla alia re, nisi origine distinguuntur.

[...]

Hos Britanni sequuntur, Angli hodie vocitati, qui nobiles in civitatibus morariignominiae loco putant,
rura silvis, ac pascuis seclusa inhabitant, nobiliorem ex censu iudicant, rem rusticam curant,
vendentes lanam, et armentorum foetus, neque turpe existimant admisceri quaestui rusticano. Vidi
ego hominem, relicta mercandi cura, cum praedia pretiosiora emisset, atque in ea cum familia, urbe
posthabita, se contulisset, autorem nobilitatis filijs extitisse, et ipsum aut reiectum a nobilium caetu.
Multos quoque ignobilis generis aliquod praestans in bello facinus, acceptis a Principe donis,
nobilitavit.



Leonardus Chiensis, De vera nobilitate

Italis autem, uti alijs exteris, Poggius ex diversis moribus diversam captavit nobilitatis naturam. Ego
autem quoniam unam censeo veram esse nobilitatem, eam uno modo apud omnes esse fateor, qui
vere se nobiles arbitrantur. At diversi mores in hominibus non arguunt nobilitatem, sed vivendi
modum. Nobilitas autem, si illa ex sola prudentis animi virtute cum quodam vigore animi, gestuque
strenuo, digne procedere diffinitum est, una, ea quidem erit in omnibus, quos uno modo semper
decorat. Ostentata autem ex multis causis mala cum sit, bonam, quae uno modo agit, aequare non
potest. Nam cum virtute aguntur homines, iam incipiunt nobiles fieri. Cum perinde animi vigorem
in res altas pro Reipublicae, privataeque cura opportunius excusserint, iam tunc nobilitatem
prosequi videntur; cum vero tandem opibus honestis, gestisque perstrenuis ornant, illam
complevisse dicuntur. Omnis igitur, qui virtute, animi vigore, opibus, actibusque, tum honestis, tum
arduis se ipsum exornat, hic vere nobilis est. llle autem, qui elatione, pompa, turpi quaestu, procaci
eloquio, indecoris actibus se commaculat, omnem generositatis splendorem extinxit.

[...]

Genuensium autem illustrium, Venetorumaque nobilitas, si par visa sit Poggio, mihi certe dissimilis;
nam primi ex vetustissimis Aeneidum, Troadumque reliquijs laniculum in Latio construentes,
Municipium quippe fortissimum, Lombardiae portum primum, paulatim Genuam urbem
perinclytam in posteris ampliarunt, quatenus omnibus gentibus pietate, liberalitate, suffragio facilis
ad ipsam aditus pateret, decoremque nobilitatis suorum sapientia civium, opibusque vetustissimis,
ex proavis, pronepoteque Abrahae lano, vel ex Genuino, inclyto Persarum, Babyloniaeque Praeside,
conditam, dignius sortiretur. Veneti, ut ex Chronicis apud Patavium hausi ex reliquijs Hystriae,
caeterisque maritimis Atthilae persecutione fugatis, dispersique, littore alto cymbis advecti, tugurijs
salo delati, servatique sunt, qui ex modicis arte piscandi copias augentes, magna cum virtute animi,
toto Orbe famosam, mirabilemque Urbem, fixam palis, salo circumdatam, condiderunt. Genuenses
primi, initio nobilibus Rempublicam committentes, nec crescente Principum, Abbatum, Consulumve
ambitione, novissimo tempore principari nobiles passi sunt, Ducalique titulo Urbem decorantes,
populis commissam hactenus gubernant. Veneti contra Ducalem dignitatem, non nisi nobilibus
committunt. Ego utriusque gentis ambitionem damno, quorum opinio in factione consistit.

Buonaccorso da Montemagno, De nobilitate

Audistis, patres conscripti, nobilissimae Lucretiae sapientissimam opinionem, ut nostrum
nobiliorem elegit. Ausus est itaque Cornelius, ut se nobiliorem faceret, in genere atque in opibus
constituere nobilitatem; propterea maiorum suorum fortia facta praedicavit, ingentesque sibi opes
a parentibus suis relictas late patefecit. Hoc tota eius tandem oratio continuit, de se nihil
commemorans ; quoniam nihil memoratu dignum videbatur, vitam moresque suos silentio
praeteriit. Ego vero non [in] aliena gloria aut in falsis fortunae bonis, sed in propria nostra animi
virtute hominis nobilitatem esse existimo. Nihil enim aliud est nobilitas, nisi excellentia quaedam
qgua digniora indignioribus praestant. Sicut igitur homo animi praestantia dignior est reliquis
animantibus, ita quidem claritudine animi homo hominem antecellit. Nam cum in optimis artibus
diu exercitatus animus, iustitia, pietate, constantia, magnanimitate, moderatione ac prudentia

claruit; cum bene de diis immortalibus, de parentibus, de amicis, de cognatis ac de republica meruit,
cum in sanctissimis litterarum studiis educatus fuerit; tum profecto praeter ceteros nobilis, pollens,
illustris ac clarus habetur. Quod et Cornelius ipse, cum de maioribus suis loqueretur, paulo antea
dicebat. Contra vero cum pessimis artibus corruptus, ad nequitiam, ad crudelitatem, ad ignaviam ac
discordiam, ad intemperantiam ac inscitiam se tradiderit; cum nulla fuerit rerum divinarum cura,
aut parentum pietas, aut amicorum benevolentia; utique apud omnes miser, ignobilis, turpis
abiectusve iudicabitur. Constat igitur ex sola animi virtute veram nobilitatem defluere. Non ergo
divitiarum cumulus aut amplitude generis dare aut arripere nobilitatem potest. Est enim propria
sedes nobilitatis animus, quem imperatrix ilia rerum omnium natura, non ex maiorum peculiari
hereditate, sed ex fastigio illo divinitatis ab origine quidem aeque cunctis mortalibus infundit;
statuitque illum quasi hominis vitae principem, et veluti quandam speculi lucem, cui si pulchras
imagines ostenderis, pulcherrimas quidem refert, si vero turpes, et turpiores ipsae videbuntur. Sic
itague mortalium animus est purus quidem ac liber ad suscipiendam nobilitatem ignobilitatemque
dispositus. Nemo in hoc optimo et praestantissimo munere humanitatis, naturae largitionem
accusare potest. Aequalem enim singulis hunc animum praebet, neque genus, neque potentiam,
neque divitias animadvertit. Nec quisquam tam inops tam vilis aut tam abiectus est, qui ab initio
nascendi non parem cum Regum aut Imperatorum filiis habeat animum, qui non ilium splendore
virtutis atque ideo nobilitatis gloria decorare possit.



